FACULTADES REPRESENTATIVAS QUE SE PODEN DELEGAR EN CALQUERA PERSOA, AGÁS LIMITACIÓN ESTATUTARIA. (ART. 41- LCG)

MODELO ORIENTATIVO A

· Autorizar toda clase de documentos de cobro a favor da cooperativa, sexan letras de cambio, talóns, cheques, factura, obrigas de pagamento ou outros, bancarios ou de outro tipo, dos que se empregan habitualmente no tráfico mercantil.

· Subscribir cheques, obrigas de pagamento ou letras. Constituír, retirar, esixir e cancelar depósitos regulares e avales.

· Ordenar calquera pago mediante transferencias bancarias, tanto ordinarias como electrónicas por virtude das cales a cooperativa execute un pago.

· Representar á Sociedade Cooperativa, celebrando e subscribindo en nome e representación da mesma, toda clase de actos e contratos relativos ó xiro e tráfico ordinario de aquela.

· Ostentar a representación da Sociedade Cooperativa en asuntos ordinarios, fronte a toda clase de persoas públicas ou privadas, naturais ou xurídicas e, por tanto, ante o Estado, Provincia, Municipio, Comunidade Autónoma, organismos de toda clase, da Seguridade Social, Facenda, Delegacións de Traballo, etc. ante Maxistratura de Traballo e Xurados Tributarios, podendo prestar declaración ou ben outorgar poderes a favor de Procuradores e Avogados coa amplitude de facultades que é usual na práctica xudicial e notarial.

· Outorgar tódolos actos, contratos e subscribir calquera documentos públicos e privados necesarios ou convenientes ós fins anteriores, incluído o outorgamento de actas notariais.

MODELO ORIENTATIVO B:

· Outorgar toda clase de actos, contratos ou negocios xurídicos, tomar parte en concursos e poxas, facer propostas e aceptar adxudicacións de calquera tipos de contratas de obras, servicios ou abastecementos tanto a entidades públicas como privadas.

· Representar a esta Entidade ante calquera autoridades, organismos, Rexistros e oficinas públicas e privadas, entidades de crédito, entidades privadas ou particulares, nacionais ou estranxeiras, subscribir no seu nome escritos, actas, instancias, requirimentos, dilixencias ou documentos calquera; formular peticións, comparecer ou intervir en toda clase de expedientes procedementos administrativos e interpoñer e seguir recursos ou desistir dos mesmos; contratar con entidades crediticias e negociar valores, percibindo ou pagando o importe de calquera negociación bancaria; firmando talóns, letras de cambio, cupóns financeiro e calquera documento financeiro; librar, endosar, aceptar e descontar letras de cambio, obrigas de pagamento, cheques e demais efectos mercantís ou de xiro, por calquera cantidade e vencemento; pagar e aboar débedas da entidade; formalizar toda clase de contratos que deriven das facultades antes expresadas, firmando todos os documentos necesarios para exercitar cantas accións correspondan á Cooperativa ou desistir ou transixir delas.

· Celebrar toda clase de operacións co Banco de España, con calquera outra entidade crediticia, sociedades e toda clase de establecementos, nos cales poderá abrir contas correntes e de crédito, garantíndoas coa entrega ou pignoración de valores, coa facultade de extraer ou ingresar cantidades, repoñer, prorrogar e substituír as garantías e retirar os fondos ou valores pignorados, así como efectuar os correspondentes endosos que tiveren lugar, dar a súa conformidade ou denegala ós extractos de conta e firmar a correspondencia bancaria. A tales fins firmará as pólizas, cheques, resgardos e demais documentos que fosen precisos, tanto se se trata de contas correntes como de crédito.Constituír e cancelar depósitos de efectivo e de valores públicos ou privados.

· Cobrar cupóns, dividendos e o importe de títulos amortizados ou sumas que deben facer efectivas e se deba á entidade por razón de títulos-valores.

· Asistir a xuntas, asembleas ou outros órganos colexiados en representación da entidade, con facultades de deliberar e votar.

· Cobrar cantidades, débedas e rendas e, no seu caso, esixi-las xudicial ou extraxudicialmente.

En todo caso, firmar os correspondentes instrumentos particulares ou públicos necesarios para todo canto anteriormente se relaciona, incluso escrituras adicionais ou de subsanación.

